
Općina Jajce, kao i sve druge općine na području Srednjobosanskog kantona, suočava se s
problemom depopulacije, odnosno stalnim smanjenjem broja stanovnika. Taj proces je uzrokovan

prevagom negativnih nad pozitivnim komponentama ukupnog kretanja stanovništva. Drugim
riječima, istovremeno su na snazi negativna prirodna promjena, odnosno veći broj umrlih od broja 

živorođenih, i negativni migracijski saldo uslijed permanentnog iseljavanja stanovnika. 
Općina Jajce je, prema rezultatima Popisa stanovništva iz 2013. godine, imala 27 258 stanovnika,
a zvanična procjena, na temelju koje se računaju demografski i drugi indikatori, u 2020. godini
iznosi 26 360. U relativnom smislu, broj stanovnika je u odnosu na 2013. godinu manji za od 3,3
%. Za razliku od vitalne, migracijska statistika nije tako precizna zbog niza administrativnih i
metodoloških ograničenja, te stoga je potrebno izvjesno vrijeme da se utvrde stvarne razmjere
iseljavanja ljudi s određenog područja. 
Podaci vitalne statistike prikazani u sljedećoj tablici zorno ilustriraju poremećaj u reprodukciji
stanovništva, koji se ogleda u neravnoteži između broja živorođenih i umrlih. 




Tabela 1. Vitalna statistika općine Jajce -prirodno kretnaje stanovništva (2017.-2020.) 

Godina

2017. 
2018. 
2019. 
2020. 

Broj
živorođenih

159 
176 
157 
137 

Stopa
nataliteta

5,9 
6,6 
5,9 
5,2 

Broj
umrlih

245
233
230
298 

Stopa
mortaliteta

9,2 
8,8 
8,7 

11,3 

Prirodni
prirast/promjena*

-86 
-57 
-73 

-161 

Stopa prirodne
promjene 

-3.3 
-2.1 
-2,8 
-6,1 

- analiza podataka -

Demografska slika općine Jajce 

Izvor: FZS, 2021. 
U promatranom periodu (2017.-2020.) primjetno je da je godini proglašenja pandemije, tj. 2020.
broj živorođenih najmanji, a broj umrlih najveći, što je rezultiralo skokom negativne vrijednosti
prirodne promjene (-161). U odsustvu nenormalnih okolnosti, porast stope mortaliteta primarno 
je uzrovan demografskim starenjem, odnosno povećanjem udjela osoba u trećoj životnoj dobi, koji
sa sobom nosi mnogostruke socio-ekonomske izazove za užu i širu zajednicu. 
Budući da je stopa nataliteta niska (lreće se između 5 i 6 promila), ne samo da njime nije moguća
kompenzacija odseljenog stanovništva, već je rađanje nedovoljno i za neutraliziranje učinaka 



rastuće stope mortaliteta. Niska totalna stopa fertiiliteta (prosječan broj djece po ženi u
reproduktivnoj dobi) upućuje na sklop socio-ekonomskih nepogodnosti za osnivanje porodice.
Jedna od posljedica toga je odgoda roditeljstva za kasniju dob, čime se dovodi u pitanje ostvarenje
fertilitetnh aspiracija (željeni broj djece). Normativni okvir u vezi s brakom i osnivanjem porodice
(prosječna dob sklapanja braka, roditeljstvo uvjetovano brakom, idealne godine za rositeljstvo,
familizam1) i prevladavajući reproduktivni obrazac (niska stopa fertiliteta i pomjeranje dobne
granice rađanja prvog djeteta) naizgled su proturječni u relativno tradicionalnom i porodično
orijentiranom bh. drušrvu. 
Jajce je tradicionalno emigracijsko područje, što predstavlja ozbiljan izazov za lokalnu zajednicu.. 

Tabela 2. Saldo migracija stanovništva općine Jajce 

          Godina                    Doseljeni                           Odseljeni                    Od toga u           Saldo migracija 
                                                                                                                              inostranstvo 
2017.                                        118                                  189                                45                            -71 
2018.                                        126                                  195                                42                            -69 
2019.                                          85                                   174                                50                            -89 
2020.                                          75                                   109                                30                            -34 
2021.                                        109                                   175                                21                            -66 

Izvor: FZS (2018, 2018, 2019, 2020, 2021) 
Predočeni podaci o migracijama stanovništva općine Jajce (Tabela 2) imaju informativnu 
vrijednost, premda je moguće da zbog nevedenih razloga ne odgovaraju u potponosti stvarnosti. 
Općina Jajce kontinuirano bilježi negativan saldo migracija, ne samo s inostranstvom, već i u 
razmjeni stanovništva s drugim općinama u Federaciji Bosne i Hercegovine. 
Podaci o distribuciji stanovništva prema tipu naselja ukazuju na to da je općina Jajce 
predominantno ruralna: skoro tri puta više stanovnika živi u ruralnim nego u urbanim naseljima. 

Takav prostorni razmještaj stanovništva signalizira određene vrijednosne orijentacije i socijalne 
norme ukorijenjene u načinu života (ruralni ili urbani). 
Dobno-spolna struktura stanovništva za demografiju je najznačajnija parcijalna struktura, budući 
da o njoj ovisi reproduktivni i radnosposobni potencijal te vitalnost populacije. U tom smislu, 
važno je osvrnuti se na sastav stanovništva prema dobi. Iako su recentni podaci (stanje30.6.2020.) 

1
 Suprotno individualizmu, familizam je model koji se zasniva na predominaciji porodične grupe, pri čemu njena 
dobrobit ima preimućstvo u odnosu na interese i potrebe svakog pojedinačnog člana. Dio je tradicionalnog gledišta 
društva u kojem se naglašava lojalnost, povjerenje i kooperativni stavovi unutar porodične grupe. O ovom konceptu 
vidjeti šire na: https://www.encyclopedia.com/reference/encyclo-pedias-almanacs-transcripts-and-maps/familism 



 
Godina 

2013. 
2020. 

 
Ukupno 

100 (=27 258) 
100 (=26 360) 

 
0-14 

16,5 
12,6 

 
15-64 

71,2 
70,6 

 
65 i više 

12,3 
16,8 

Izvor: Strategija razvoja općine Jajce 2021.-2027. (2021.) 

Promjene u dobnoj strukturi stanovništva općine Jajce, kao i općenito Bosne i Hercegovine, prate 
dva simultana trenda: povećanje udjela osoba u trećoj životnoj dobi (65 i više godina) i smanjenje 

udjela djece mlađe od 15 godina. Usto, i dobni sastav zrelog stanovništva, koje ima najveći raspon 
(15 – 64 godine) se kvalitativno mijenja, bez obzira na to što je njegov udio relativno stabilan, jer 

starije generacije postaju sve brojnije zbog pada nataliteta i/ili dobno selektivnog iseljavanja. To 
se očituje u izgledu populacijske/starosne piramide tako što su stupci pri dnu, koji predstavljaju 

djecu, uži u odnosu na one od sredine ka vrhu. Tako “deformirana” populacijska piramida svojim 
izgledom asocira na urnu, što je tipačan oblik za regresivno, odnosno staro stanovništvo. 

Indeks starosti iz 2020. godine upozorava na to da je stanovništvo u postradnoj dobi premašilo 
broj djece, što se vidi iz apsolutnih iznosa (4.411 i 3.327 respektivno). Biološka regeresija jasno 

se reflektira na populacijske procese i strukturna obilježja staovništva. To će neminovno 
uzrokovati daljnje smanjenje udjela pojedinih dobno-spolnih funkcionalnih kontingenata: školski 

(pad broja učenika), radni i fertilini (smanjenje udjela oosba u optimalnoj dobi za rađanje, tj. 20-
35 godna). 

Kantonalne vlasti bi, s obzirom na nadležnosti u domeni socijalne politike, trebale poboljšati 
postojeće pronatalitetne mjere, ali i generalno razviti ili unaprijediti politike orijentirane ka 

mladima i porodicama s djecom u skladu s mogućnostima. Kako bi se olakšala tranzicija u 
roditeljstvo, potrebno je aktivirati sva tri raspoloživa insrumenta poodične politike: novac (direktni 

i indirektni novčani transferi), vrijeme za roditeljstvo (npr. zagarantirano minimalno trajanje 
poridljnog odsustva) i usluge (npr. dostupne i priuštive institucije za dnevno zbrinjavanje djece). 

 
Indeks
starosti 
74,4 
132,6 

dostupni su samo za velike dobne grupe (0-14, 15-64 i 65 i više godina) i ukupno stanovništvo,
uvid u njihove udjele pruža solidnu osnovu za diskusiju. 




Tabela 3. Dobna struktura općine Jajce – usporedni pregled 2013. i 2020. 

Mladi u kontekstu obrazovanja i zapošljavanja 

Visoka stopa nezaposlenosti, koja je ujedno među najvišim u Europi, jedan je od najistaknutijih
problema u tranzicijskom bh. društvu, koji posebno pogađa mlade, čineći ih vulnerabilnom
socijalnom grupom. Bar neki oblik socijalne isključenosti prisutan je kod visokog postotka madih,
osobito ukoliko žive na selu. 
Iz perspektive životnog toka, mladi u 20-im godinama su izloženi višestrukom pritisku, što se
odražava na dinamiku tranzicije u odraslost. Okončanje formalnog obrazovanja, ulazak na
tržište rada, posvećenost karijeri i osnivanje porodice/obitelji nerijetko su u vrtlogu konfliktnih
prioriteta. Zaposlenost je ključna pretpostavka za tranziciju u odraslost, odnosno
osamostaljenje mladih, jer pruža finansijsku osnovu za realizaciju tako važne odluke životne
odluke, kao što je napuštanje roditeljskog doma. 
Međutim, radni angažman po sebi nije garancija da će se mladi moći odvojiti od roditelja u svojim
20-im ili ranim 30-im godinama, jer je u savremenim prilikama vrlo često popraćen neadekvatnom 

visinom prihoda. Naime, prekarni (nesigurni, privremeni i potplaćeni) poslovi sve su zastupljeniji 
na tržištu rada, osobito u privatnom sektoru, pa biti zaposlen ne znači (trajnije) riješen socijalni 
status, uključujući i stambeno pitanje. Osim toga, nepovoljne okolnosti, kao što je politička 
nestabilnost, stagnacija privrednog rasta, sistemska korupcija, itd., faktori su koji djeluju na 
emigraciju mladih.. 
Na području općine Jajce u 2020. godini broj zaposlenih tek je nešto veći od broja nezaposlenih 

osoba (3.865 i 3.088 respektivno). Postoji uska veza između stručne spreme i zapošljivosti: 
nezaposlenost raste kako se snižava nivo obrazovanja. Uzimajući u obzir strukturu nezaposlenih 
osoba prema stručnoj spremi u 2020. godini, najviše su zastupljene niskokvalificirane i 
kvalificirane osobe (skupa skoro 70 %), dok osobe sa srednjom stručnom spremom imaju udio od 
24 %2. 
Poslodavci sve češće upozoravaju na neusklađenost kvalifikacijske strukture radne snage sa 
stvarnim potrebama na tržištu rada, što bi promptno trebalo biti adresirano od donisitelja odluka. 
Donošenje seta mjera kojim bi se potaknulo obrazovanje ili obuka za one profile, koji se najviše 

 
2
 Najavljeno uspostavljanje programa dokvalifikacije/prekvalifikacije u Strategiji razvoja općine Jajce kao jedne od 
mjera moglo bi značajno doprinijeti rješavanju ovog problema. 



Izvor: Strategija razvoja općine Jajce 2021.-2027. (2021.) 

Mlade osobe (15-30 gpdina) čine značajan postotak nezaposlenih, premda taj trend ima opadajući 
karakter u promatranom periodu (2017.-2020.). U odnosu na početnu godinu (2017.), kad je 
iznosio više od jedne četvrtine, postotak nezaposlenih mladih u 2020. godini opao je za 7,8 
postotna boda (sa 26,3 na 18,5 %). 
Promatrano prema spolnoj strukturi nezaposlenenih osoba, žene su više pogođene ovom 

negativnom pojavom. Značajno veća zastupljenost žena, bez obzira na dob, primjetna je u tri 
stupnja strukovne spreme: NKV, SSS i VŠS. Jednak je broj nezaposlenih muškaraca i žena 

evidentiran s diplomom visoke stručne spreme (po 31), s tim da ih je komparativno najmanje u 
odnosu na niže nivoe obrazovanja. Upravo će manjak radne snage i veći udio žena s tercijarnim 
niivoom obrazovanja u dogledno vrijeme poništiti spolni debalans kad je riječ o stopi 
(ne)zaposlenosti. 
Imajući u vidu postotak ruralnog stanovništva, bilo bi važno provesti istraživanje među mladima 
na selu koji nisu ni u radnoj snazi ni u obrazovanju ili obuci (NEET), te shodno nalazima donijeti 
odgovarajuće mjere s ciljem poboljšanja njihovog položaja. 

Prosječna plaća u iznosu od 954,00 KM nešto je viša od kantonalnog prosjeka, ali je ispod prosjeka 
na federalnom nivou, i kao takva nije ni približno usklađena s realnim troškovima života. Drugim 

riječima, tako niska zarada ne može se podvesti pod koncept „living wage“3 (dostojanstvena 
plaća). Prosječne mjesečne neto plaće najviše su u javnom sektoru, uključujući i javne kompanije. 

 
2017 

2018 

2019 

2020 

M
 158
0 

1374 

1289 

1322 

Ž
 180
2 

1702 

1615 

1712 

S
 338
2 

3076 

2904 

3034 

M (15-30)

 385 

267 

200 

213 

Ž (15-30)

 505 

643 

331 

348 

S (15-30)
890
26,3%
910
29,6% 
531 
18,3% 
561 
18,5% 

potražuju u određenim sektorima, trebao bi biti jedan je od prioritetnih poteza kantonalnih vlasti,
u čijoj nadležnosti je obrazovanje. 
Tabela 4. Broj registriranih nezaposlenih: Ukupan broj i udio mladih (15-30 godina) prema spolu 

 
3
 Koncept „living wage“ se definira kao minimalni prihod kojim radnici mogu podmiriti osnovne potrebe, tako da svoj 
životni standard održavaju iznad linije siromaštva. 
*Računa se kao razlika između broja živorođenih i broja umrlih. 


